भारत सरकार

सूचना और प्रसारण मंत्रालय

राज्‍य सभा
अतारांकित प्रश्‍न संख्‍या 996
(दिनांक 03.12.2012 को उत्तर देने के लिए)
केबल टीवी नेटवर्क का डिजिटाइजेशन
996.  श्री रामचन्‍द्र प्रसाद सिंह :  
क्‍या सूचना और प्रसारण मंत्री यह बताने की कृपा करेंगे कि:
(क) 
क्‍या यह सच है कि देश के चार महानगरों में टीवी डिजिटाइजेशन का काम पूरा कर लिया गया है;
(ख) 
यदि हां, तो इस संबंध में तथ्‍य क्‍या है;
(ग)
क्‍या इस कदम के फलस्‍वरूप उक्‍त नगरों में बड़ी संख्‍या में लोग टीवी कार्यक्रम देखने से वंचित हो गए हैं; और 
(घ)
यदि हां, तो दिल्‍ली, मुम्‍बई, कोलकाता व चेन्‍नै में इन परिवारों की संख्‍या क्‍या है\

उत्तर
सूचना और प्रसारण राज्‍य मंत्री (स्‍वतंत्र प्रभार) 
(श्री मनीष तिवारी)
(क) एवं (ख): सूचना और प्रसारण मंत्रालय संपूर्ण देश में केबल टीवी प्रणाली में संबोधनीयता के साथ डिजिटलीकरण का चार चरणों में कार्यान्‍वयन कर रहा है जिसके तहत प्रथम चरण में चार महानगरों - दिल्‍ली, मुंबई, कोलकाता और चेन्‍नै में 31 अक्‍तूबर, 2012 तक डिजिटल अंतरण किया जाना था। केबल टीवी डिजिटलीकरण के प्रथम चरण को 3 महानगरों - दिल्‍ली, मुंबई और कोलकाता में 31 अक्‍तूबर, 2012 से कार्यान्‍वित किया गया। जहां तक चेन्‍नै का संबंध है, यह मामला मद्रास उच्‍च न्‍यायालय में न्‍यायाधीन है।
(ग) एवं (घ): दिल्‍ली और मुंबई में सेट टॉप बॉक्‍सों की लगभग शत-प्रतिशत आवश्‍यकता को पूरा कर लिया गया। कोलकाता में सेट टॉप बॉक्‍सों की लगभग 98% आवश्‍यकता को पूरा कर लिया गया है।

